
მსურს მონაწილეობა მივიღო თქვენდამი რწმუნებული სამინისტროს მიერ გამოცხადებულ კონკურსში, სამინისტროს აპარატის (დეპარტამენტი) საერთაშორისო ურთიერთობებისა და აპარატის საქმისწარმოების სამმართველოს უფროსის თანამდებობაზე.
ჩემი სამოტივაციო წერილით მინდა შეგიქმნათ გარკვეული შთაბაჭდილება, თუ რატომ ვარ დაინტერესებული და მოტივირებული დავიკავო აღნიშნული თანამდებობა.
მაქვს პატივი, მოგახსენოთ, რომ დღეისათვის ვფლობ, საერთაშორისო ურთიერთობების განხრით მუშაობის მნიშვნელოვან პრაქტიკულ გამოცდილებას.
2009 წლიდან  დღემდე, დროის სხვადასხვა მონაკვეთში მეკავა სხვადასხვა საპასუხისმგებლო თანამდებობები. ვიყავი: საქართველოს თავდაცვის მინისტრის მოადგილის თანაშემწე ასევე ნატოსა და ევროკავშირში საქართველოს თავდაცვის სამინისტროს სამოქალაქო წარმომადგენლის მრჩეველი. დღესდღეობით ვარ სამინისტროს აპარატის (დეპარტამენტი) საერთაშორისო ურთიერთობებისა და აპარატის საქმისწარმოების სამმართველოს უფროსის  დროებითი მოვალეობის შემსრულებელი.
როგორც თანდართულ რეზიუმეში არის მითითებული, საჯარო სამსახურში საერთაშორისო ურთიერთობების კუთხით ვახორციელებდი მინისტრისა და მინისტრის მოადგილეების ადმინისტრაციული საქმიანობის უზრუნველყოფას; მასმედიასთან და საზოგადოებასთან ურთიერთობის დეპარტამენტთან და სამინისტროს სხვა სტრუქტურულ ქვედანაყოფებთან კოორდინაციით მინისტრის საჯარო გამოსვლებისა და ანგარიშების მომზადების უზრუნველყოფას; საზღვარგარეთის ქვეყნებში მინისტრისა და მინისტრის მოადგილეების ოფიციალური და სამუშაო ვიზიტების ორგანიზებას; სამინისტროს მოწვევით უცხო ქვეყნის მაღალი თანამდებობის პირთა ოფიციალური დელეგაციების ვიზიტის მომზადების კოორდინაციასა და შესაბამისი სახელმწიფო დაწესებულებებისა და არასამთავრობო ორგანიზაციების ხელმძღვანელებთან შეხვედრების ორგანიზებას; სამინისტროს ცენტრალური აპარატის თანამშრომელთა საერთაშორისო მივლინებებისათვის საჭირო პროცედურების უზრუნველყოფას; სამინისტროს მიერ დაგეგმილი საერთაშორისო კონფერენციების ორგანიზებას; სამინისტროს ურთიერთობის კოორდინაციას დიპლომატიურ კორპუსთან, საკონსულოებთან, საქართველოს მისიებთან საზღვარგარეთ, საერთაშორისო ორგანიზაციებთან საზღვარგარეთის ქვეყნების სახელმწიფო ორგანიზაციებთან და საქართველოში აკრედიტირებულ დიპლომატიურ კორპუსთან; სამინისტროს მიერ საერთაშორისო ხელშეკრულებებისა და დონორ ორგანიზაციებთან დასადები ხელშეკრულებების (შეთანხმებების, მემორანდუმების) მომზადების პროცესის კოორდინაციასა და მათ უზრუნველყოფას.  ევროკავშირთან ინტეგრაციის პროცესში განსაზღვრული ვალდებულებების შესრულების მიზნით, სამინისტროს სტრუქტურული ქვედანაყოფებისა და სამინისტროს დაქვემდებარებული საჯარო სამართლის იურიდიული პირების საქმიანობის კოორდინაციას და სხვა.

სხვადასხვა პოზიციებზე მიღებული მრავალწლიანი სამუშაო გამოცდილება საფუძველს მიქმნის წარმატებული პროფესიული განვითარებისთვის, რამდენადაც ხდება მუდმივად ორიენტირება ახალ ინიციატივებზე.
ჩემი პირადი თვისებებიდან მინდა გამოვყო მაღალი კომუნიკაბელურობის, საზოგადოებასთან მუშაობის, მიზანმიმართულობის და საქმისადმი პასუხისმგებლობის უნარები. ასევე, ანალიტიკური და შემოქმედებითი აზროვნების, დაგეგმვისა და ორგანიზების, მოლაპარაკებების წარმოების, თანამშრომლების მართვის, მიღებულ ინფორმაციის საფუძველზე არსებული სიტუაციის ანალიზის, შეზღუდულ ვადებში სამუშაოს სწრაფად და ეფექტურად შესრულების, დროის მართვის უნარი.
დღეის მდგომარეობით აქტიურად ვარ ჩართული სამმართველოს საქმიანობაში, ვიცნობ მისი საქმიანობის პრინციპებს, სამომავლო მიზნებს, ამოცანებს და მიმდინარე პრობლემებს. 
მიმაჩნია, რომ კონკურსში გამარჯვების შემთხვევაში, მიღებული გამოცდილება, ხედვა, ცოდნა და მაღალი მოტივაცია მნიშვნელოვნად გამოადგება ჩვენი სამინისტროს განვითარებას.
მოხარული ვიქნები, თუკი მომეცემა შესაძლებობა კვლავ გავაგრძელო თქვენთან თანამშრომლობა.


პატივისცემით, 

მარიანა მკურნალი


